
SXIZMATLAR KO‘RSATISH 

KORXONALARINI SOLIQQA 
TORTISH AMALIYOTI VA UNI 

TAKOMILLASHTIRISH
Pardayev Jamshid Muzaffarovich

TDIU tadqiqotchisi

Annotatsiya: O‘zbekiston milliy iqtisodiyotida yalpi ichki mahsulot tarkibida xizmatlarning ulushi yil sayin oshib bormoq-
da. Bunda xizmat ko‘rsatish korxonalarining ulushi katta ahamiyatga ega. Xizmat ko‘rsatish korxonalarini soliqqa tortish 
o‘ziga xos xususiyatga egadir. Xizmat ko‘rsatish korxonalarini moliyaviy qo‘llab quvvatlash borasida amaliy ishlar amalga 
oshirilmoqda, biroq bu borada hali yetarlicha muammolar mavjud. Mazkur maqolada ana shu masalalar keng yoritiladi.

Kalit so‘zlar: soliq, soliqqa tortish, xizmatlar sohasi, xizmat, davlat, moliyaviy qo‘llab-quvvatlash, soliq imtiyozlari, prefe-
rensiya, soliq qarzi, ortiqcha to‘lov, soliq siyosati, aholi jon boshiga xizmat ko‘rsatish, iste’mol narxlar indeksi, soliq 
tushumlari.

ПРАКТИКА НАЛОГООБЛОЖЕНИЯ ПРЕДПРИЯТИЙ СФЕРЫ УСЛУГ И ЕЕ СОВЕРШЕНСТВОВАНИЕ

Аннотация: Доля услуг в структуре валового внутреннего продукта в национальной экономике Узбекистана с 
каждым годом увеличивается. Большое значение в этом имеет доля сервисных предприятий. Налогообложение 
предприятий сферы услуг имеет свои особенности. Осуществляется финансовая поддержка предприятий сферы 
услуг, но проблем в этом плане еще много. В данной статье подробно рассматриваются эти вопросы.

Ключевые слова: налог, налогообложение, сфера услуг, услуга, государство, финансовая поддержка, налоговый 
кредит, преференция, налоговая задолженность, переплата, налоговая политика, обслуживание на душу населе-
ния, индекс потребительских цен, налоговые поступления.

THE PRACTICE OF TAXATION OF SERVICE ENTERPRISES AND ITS IMPROVEMENT

Abstract: The share of services in the structure of gross domestic product in the national economy of Uzbekistan is increas-
ing every year. The share of service enterprises is of great importance in this. Taxation of enterprises in the service sector 
has its own characteristics. Although practical work on financial support for service enterprises is underway, there are still 
enough problems in this regard. This article discusses these issues in detail.

Key words: tax, taxation, service sector, service, state, financial support, tax credit, preference, tax debt, overpayment, 
tax policy, per capita service, consumer price index, tax revenues.

K I R I S H  ( I N T R O D U C T I O N )
Xizmat ko‘rsatish korxonalarining yuzaga kelishida aholi turmush tarzining xususiyatlari juda katta rol 

o‘ynaydi. Jamiyatda iqtisodiy taraqqiyot o‘sib borishi, yangi turdagi tovarlarning paydo bo‘lishi, aholining pul 
mablag‘larining oshib borishi aholining yangi turdagi sotsial ehtiyojlarini keltirib chiqaradi. Bu kabi yangi ehtiy-
ojlar esa, xizmatlarning yangi turi paydo bo‘lishiga va uni amalga oshiruvchi korxonalarning vujudga kelishiga 
zamin bo‘ladi. 

Xizmatlar sohasi tovar ishlab chiqarish sohasidan o‘z ichki va tashqi xususiyatlari va ularning iste’mol etili-
shi nuqtai nazaridan anchayin farqlanadi. Chunki xizmatlar moddiy shakldagi tovarlarni ishlab chiqarish jarayo-
nidagi ayrim nozik oraliq bosqichlarda namoyon bo‘lib, ishlab chiqarishning bir maromda ketishida o‘ziga xos 
funktsiyani bajarsa, boshqa tomondan uning qiymatlarini aniqlash ham o‘ziga xos bo‘ladi. Hozirgi kunda esa 
respublikamizda xizmatni bajarish va uni iste’mol qilish davrining bir xil vaqtga to‘g‘ri kelishi xizmatning o‘ziga 
xos xususiyati sifatida ma’lum bir vaqt davomida ko‘rsatilgan xizmatlar qiymatini o‘lchovchi “Ishlab chiqarilgan 
(ko‘rsatilgan) xizmatlar hajmi” statistik ko‘rsatkichi, iste’molchilarga (yuridik va jismoniy shaxslar, norezidentlarni 
qo‘shgan holda) ko‘rsatilgan xizmatlar qiymatini aks ettiradi. Xizmatlar oldi-sotdi obyekti sifatida chiqqanda va 
iqtisodiy ahamiyatga ega bo‘lgan (xizmatlarni ishlab chiqaruvchining sarf-xarajatlarini to‘laligicha yoki sezilarli 
darajada qoplaydigan) narxlarda sotilganda, xizmatlar bozor uchun mo‘ljallanib ishlab chiqarilgan hisoblanadi”1. 

1 Stat.uz. O‘zbekiston Respublikasi Davlat statistika qo‘mitasi. Statistik ko‘rsatkichlarga qisqa metodologik tushuntirishlar. Tosh-
kent-2022.

M A V Z U G A  O I D  A D A B I Y O T L A R N I N G  T A H L I L I  ( L I T E R A T U R E  R E V I E W )
Xizmat ko‘rsatish korxonalarning xususiyatlari va ularni soliqqa tortishning nazariy masalalalari ko‘pgi-

na iqtisodchi olimlar tomonidan ilmiy jihatdan tizimli tadqiq qilib kelinmoqda. Ular sirasiga quyidagi ilmiy tad-
qiqotlarni keltirish mumkin. Jumladan, Smirnova E.A., Sheveleva I.A. xizmat ko‘rsatuvchi kompaniyalar tomoni-
dan qo‘llaniladigan soliqni rejalashtirishning turli strategiyalarini ko‘rib chiqqan, Bezrukova I.Y, Xachatryan A.R., 
Jukov D.V, I.V.Matvyeyevlar tomonidan esa, soliq siyosati va uning iqtisodiyotda xizmat ko‘rsatish sohasini 
rivojlantirishga ta’siri tahlil qilingan, shu jumladan, soliq stavkalarining investitsiyalarga ta’siri va soliq imtiyozlar-
idan foydalanish samaradorligi baholangan. shuningdek, bu bilan bog‘liq soliq risklari va ularni boshqarish im-
koniyatlarini baholab bergan. Kozlova E.V., E.V.Larina ilmiy tadqiqotlarida xizmat ko‘rsatish sohasidagi soliqqa 
tortishning xususiyatlari, shuningdek, uning muammolari va rivojlanish istiqbollari ko‘rib chiqilgan, ushbu so-
haning o‘ziga xos xususiyatlarini hisobga olgan holda maxsus soliq mexanizmlarini ishlab chiqish zarurligiga 
e’tibor qaratilgan. Bernard Bell, Gerald Melinskiy esa, xizmat ko‘rsatish sohasidagi soliqqa tortish bilan bog‘liq 
turli masalalar, jumladan, soliqlarning ushbu sohadagi tadbirkorlik subyektlariga ta’siri, shuningdek, soliqlarning 
xizmatlar iste’moliga ta’sirini ko‘rib chiqqan. 

Bundan tashqari mahalliy olimlardan I.Tuxliyev, I.Ochilov, G‘.Mustafoyev, B.Ismailovlarning ilmiy tadqiqot 
ishlarida xizmat ko‘rsatish sohasining ijtimoiy-iqtisodiy mohiyati yoritilgan bo‘lsa, Shu bilan birgalikda xizmat 
ko‘rsatish korxonalarini soliqqa tortishning ayrim jihatlari soliq nazariyasi bilan shug‘ullangan olimlarning ilmiy 
tadqiqotlarida ham muayyan darajada o‘rin olgan. Bunday ilmiy tadqiqotlarga professor D.Mutalova, iqtisodiyot 
fanlari doktori Q.To‘qsonov, iqtisodiyot fanlari doktori, professor B.Sanaqulova, iqtisodiyot fanlari doktori I.Ni-
yazmetov, iqtisodiyot fanlari doktori, professor J.Urmonov, dotsent A.Botirov, iqtisodiyot fanlari doktori, profes-
sor Sh.Toshmatovlar tomonidan amalga oshirilgan ilmiy tadqiqotlarni keltirish mumkin2. Qayd etilgan ilmiy ish-
larda kichik biznes subyektlari va tadbirkorlikning boshqa yo‘nalishdagi korxonalarni soliqqa tortish masalalarini 
ko‘rishda tadqiqot obyektlari sifatida bevosita xizmat ko‘rsatish faoliyatini bilan shug‘ullanayotgan korxonalar 
ham olinganki, bunga asoslangan holda ushbu ilmiy ishlarni xizmat ko‘rsatuvchi korxonalarni soliqqa tortishga 
daxldor tadqiqotlar sifatida qarash mumkin. Shu bilan birgalikda alohida qayd etish lozimki, xizmat ko‘rsatish 
korxonalarini alohida bir tizim sifatida soliqqa tortish jarayonlarini dissertatsion tadqiqot sifatida o‘rganilgan ilmiy 
tadqiqotlar deyarli amalga oshirilmagan.

T A D Q I Q O T  M E T O D O L O G I YA S I  ( R E S E A R C H  M E T H O D O L O G Y )
Xizmat ko‘rsatish sohasi har qaysi milliy iqtisodiyotda muhim bo‘g‘in sifatida amal qiladi. Bu faoliyat bilan 

ma’lum turdagi va xizmat ko‘rsatishning xususiyatlariga asoslangan korxona va tashkilotlar shug‘ullanadi. Xiz-
mat ko‘rsatish sohasida faoliyat olib borayotgan korxonalar amaldagi qonunchilikka ko‘ra3, o‘zlariga yuklatilgan 
soliq va boshqa majburiy to‘lovlarni amalga oshiradi. Masalan, O‘zbekiston Respublikasi Soliq kodeksining 20 
va 85-moddalariga ko‘ra, “Soliq Kodeksiga muvofiq, zimmasiga belgilangan soliqlar hamda yig‘imlarni to‘lash 
majburiyati yuklatilgan yuridik va jismoniy shaxslar soliq to‘lovchilar deb e’tirof etiladi, soliq to‘g‘risidagi qonun 
hujjatlari bilan soliq to‘lovchilar zimmasiga yuklatilgan soliqlarni va yig‘imlarni to‘g‘ri hisoblab chiqarish hamda 
o‘z vaqtida to‘lash majburiyati ularning soliq majburiyatidir”4. Xizmat ko‘rsatish korxonalari ham Soliq kodeksi 
va boshqa qonun hujjatlariga ko‘ra, faoliyat yo‘nalishlaridan kelib chiqib soliqlarni to‘laydi. Xizmat ko‘rsatish 
korxonalarini soliqqa tortishning nazariy masalalarini ko‘rib chiqish uchun fikrimizcha, ularni soliqqa tortishda 
qanday yondoshuvlar bo‘lganligini ko‘rib chiqish lozim bo‘ladi, bunda ularning tarkibini ko‘rish katta ahamiyat-
ga egadir. Shu jihatdan olganda xizmat ko‘rsatish korxonalari ko‘lamiyligi jihatdan qanday tarkibga egaligini 
aniqlab, soliqqa tortishning nazariy asoslarini ko‘rish maqsadga muvofiqdir, shu ma’noda quyidagi jadvalni 
keltirib o‘tamiz.

2 Mutalova D.M. Soliqqa tortishning soddalashtirilgan tartibini takomillashtirish. Iqtisodiyot fanlari nomzodi ilmiy darajasini olish uchun 
yozilgan dissertatsiya avtoreferati. 2010-y., Sanakulova B. R. Kichik tadbirkorlik subyektlarining soliqqa tortish mexanizmini takomil-
lashtirish orqali iqtisodiy o‘sishni ta’minlash. Iqtisodiyot fanlari doktori ilmiy darajasini olish uchun yozilgan dissertatsiya avtoreferati. 
2016., Niyazmetov I. M. Soliqqa tortish mexanizmlarini takomillashtirish orqali soliq tizimi barqarorligini ta’minlash. Iqtisodiyot fanlari 
doktori ilmiy darajasini olish uchun yozilgan dissertatsiya avtoreferati. 2018., Urmonov J.J. Tadbirkorlik subyektlari faoliyatini soliq 
mexanizmi vositasida tartibga solishni takomillashtirish. Iqtisodiyot fanlari doktori ilmiy darajasini olish uchun yozilgan dissertatsiya 
avtoreferati.2018., Botirov Azamat Axmedovich. Kichik tadbirkorlik subyektlarini soliqqa tortish amaliyotini takomillashtirish yo‘llari. 
Iqtisodiyot fanlari nomzodi ilmiy darajasini olish uchun yozilgan dissertatsiya avtoreferati. 2012., Toshmatov Sh. A. Korxonalar iqti-
sodiy faolligini oshirishda soliqlar rolini kuchaytirish muammolari. Iqtisodiyot fanlari doktori ilmiy darajasini olish uchun yozilgan dis-
sertatsiya avtoreferati.2008.

3 Masalan, O‘zbekiston Respublikasi Konstitutsiyasi, O‘zbekiston Respublikasi “Fuqarolik kodeksi”, O‘zbekiston Respublikasi “Xususiy 
korxona to‘g‘risida”gi qonuni, O‘zbekiston Respublikasi “Soliq kodeksi”, “Davlat korxonalari to‘g‘risidagi Nizom” va shu kabi me’yoriy 
hujjatlar.

4 O‘zbekiston Respublikasi Soliq kodeksining 20 va 85-moddalari.

S1 - j a d v a l: O‘zbekistonda xizmatlar sohasida jami faoliyat ko‘rsatayotgan korxona va tashkilotlar tarkibi5 

(1-yanvar holatiga ko‘ra)

№ Yillar
Xizmat ko‘rsatish korxonalari, jumladan:

Kichik tadbirkorlik subyektlari Yirik korxonalar

1. 2019 153767 59308

2. 2020 199929 62050

3. 2021 247043 62344

4. 2022 283214 64367

5. 2023 325809 66978

Keltirilgan 1-jadval ma’lumotlari respublikamizda 2023-yilning 1-yanvar holatiga xizmat ko‘rsatayotgan 
korxona va tashkilotlar umumiy sonining (523 556 birlik) 325 809 birligi kichik tadbirkorlik subyektlari sanaladi, 
bu esa, xizmatlar sohasiga oid faoliyat ko‘rsatayotgan korxona va tashkilotlarning umumiy sonidagi ulushi 82,9 
% ni tashkil etdi. Xizmat ko‘rsatish faoliyati bilan shug‘ullanuvchi yirik tashkilotlarning ulushi 17,1 % ni (66 978 
birlik) tashkil etadi. Agar, buni 2019-yilga nisbatan dinamik jihatdan tahlil qiladigan bo‘lsak 2019-yil 1-yanvar 
holatiga ko‘ra, xizmatlar sohasida faoliyat ko‘rsatayotgan kichik tadbirkorlik subyektlari soni 153 767 birlikni yoki 
ularning umumiy sonining 72,2 % ini tashkil etgan. O‘tgan yilning mos davriga nisbatan ularning o‘sish sur’ati 
112,4 % ni tashkil etgan. Ushbu tahlil natijalari xizmat ko‘rsatish korxonalarini soliqqa tortishning nazariy asos-
laridan ikkita muhim jihatga e’tibor qaratilishini taqozo etadi.

Xizmat ko‘rsatish korxonalarini soliqqa tortishning nazariy asoslarini tahlili shuni ko‘rsatadiki, bu masa-
la mamlakatlarning qonuniy talablariga tabiiy bo‘lib, ularning ishlash shakli, tashkilot tuzilishi va hisobotlari ga 
amalga oshirilib kelingan. Bular asosan xizmat ko‘rsatish uchun narxlarga ko‘rsatiladigan ko‘maklar va xiz-
matlarga soliqlar, xizmat ko‘rsatish korxonalarining ishchilariga to‘lovlar, ularning pensiyalariga o‘tkaziladigan 
to‘lovlar, soliqlar va to‘lovlarni monitoring qilish uchun hisobotlarni taqdim qilinishini soliq nazorati shaklida 
muvofiqlashtirish, xizmat ko‘rsatish korxonalarining o‘ziga muhtoj moliyaviy vositalarga (masalan, kreditlarga) 
o‘tkazishlari uchun soliqlar va to‘lovlarni o‘tkazish tartiblarida rivojlanib kelgan. Xizmat ko‘rsatish korxonalarini 
soliqqa tortish ko‘plab omillarga bog‘liq holda rivojlangan, masalan, xizmat ko‘rsatish turi, biznesning hajmi va 
mulki, mintaqaviy va milliy soliq qonunlari va boshqalar. 

Biroq, odatda xizmat ko‘rsatish korxonalariga nisbatan qo‘llaniladigan ba’zi soliqlar, masalan, qo‘shilgan 
qiymat solig‘i (QQS) dunyoning aksariyat mamlakatlarida xizmatlar ko‘rsatuvchi ko‘pchilik kompaniyalar uchun 
majburiy soliq hisoblanadi, bundan tashqari, tadbirkorlik subyektlari o‘z hududida amaldagi muayyan shartlar 
va qoidalarga ko‘ra daromad solig‘i, mol-mulk solig‘i, yer solig‘i va boshqa soliqlarni to‘lashlari belgilab qo‘yil-
gan. Ayrim mamlakatlarda tadqiqot va ishlanmalar, infratuzilma va texnologiya kabi turli xizmatlarga sarmoya 
kiritadigan korxonalar uchun maxsus soliq imtiyozlari va imtiyozlar ham mavjud. Bunday soliq imtiyozlari kor-
xonaning umumiy soliq yukini kamaytirishi va uning moliyaviy holatini yaxshilashi mumkin.

Soliqqa tortish mexanizmlari takomillashib borishi bilan, xizmat ko‘rsatish korxonalarini soliqqa tortish juda 
murakkablashib bordi, qator muammolar ham paydo bo‘la boshladi o‘z o‘rnida soliq qonunchiligi ham takomil-
lashib bordi. Shu sababli, soliq risklarini samarali boshqarish va soliq imtiyozlarini maksimal darajada oshirish 
uchun tadbirkorlarga soliq maslahatchilari institutlari ham shakllangan. Xizmat ko‘rsatuvchi korxonalarning 
soliqqa tortilishi ko‘pgina omillarga, jumladan, ular qaysi mamlakatda joylashganligiga, huquqiy maqomiga, 
daromadiga va ular ko‘rsatadigan xizmat turiga bog‘liq holda rivojlanib kelmoqda.

Xizmat ko‘rsatuvchi korxonalarni soliqqa tortish ko‘plab omillarga, jumladan mulkchilik shakliga, faoliyat 
turiga va hududiy qonunlarga bog‘liq. Umuman olganda, daromad solig‘i xizmat ko‘rsatish sohasi korxonalari 
uchun soliq solishning asosiy manbai hisoblanadi. Ba’zi hollarda xizmat ko‘rsatish korxonalari biznes hajmi, 
xodimlar soni va biznes turi kabi bir qator omillarga qarab soliq imtiyozlari yoki imtiyozlarga ega bo‘lishi mumkin.

Xizmat ko‘rsatish korxonalari uchun asosiy soliqlar: daromad solig‘i - xo‘jalik yurituvchi subyektlardan 
ma’lum vaqt davomida olingan foydadan kelib chiqib undiriladigan soliq. Daromad solig‘i stavkasi korxonaning 
joylashgan joyi va hajmiga, shuningdek, soliq imtiyozlarining mavjudligiga bog‘liq. QQS - bu korxonalar tovarlar 
va xizmatlarni sotishda undiriladigan qo‘shilgan qiymat solig‘i sifatida soliq stavkasi korxonaning joylashgan joyi 
va hajmiga, shuningdek, sotilgan mahsulot turiga ham bog‘liq. Mol-mulk solig‘i - bu tadbirkorlik subyektlaridan 
ularning mol-mulki, shu jumladan binolar, jihozlar, transport vositalari va boshqa mol-mulk qiymatidan kelib 
chiqqan holda undiriladigan soliq. Mulk solig‘i stavkasi mulkning joylashgan joyi va qiymatiga bog‘liq. Yagona 
ijtimoiy soliq - bu tadbirkorlik subyektlaridan ularning daromadlaridan kelib chiqqan holda undiriladigan soliq 
bo‘lib, daromad solig‘i, mol-mulk solig‘i va boshqalar kabi bir nechta soliqlarni almashtiradi. Yagona ijtimoiy 

5 O‘zbekiston Respublikasi Statistika agentligi ma’lumotlari asosida muallif tomonidan tuzilgan.

soliq stavkasi korxona xodimlarining ish haqiga va boshqa omillarga bog‘liq. O‘zbekiston soliq tizimida bu soliq 
yangi tahrirdagi Soliq kodeksiga asosan ijtimoiy soliq sifatida qo‘llanilib kelinmoqda. 

Albatta, xizmat ko‘rsatish korxonalarini soliqqa tortish masalalari ko‘pgina ilmiy tadqiqot ishlarining obyekti 
sifatida o‘rin olib kelmoqda. Shu jihatdan quyida ana shu yo‘nalishda olib borilgan ilmiy tadqiqotlarni ilmiy- 
nazariy jihatdan tahlil qilamiz.

2 - j a d v a l: Xizmat ko‘rsatish tarmog‘ini soliqqa tortish masalalariga yo‘naltirilgan ilmiy tadqiqotlar6

Ilmiy tadqiqotning nomi 
yoki yo‘nalishi Muallif(lar)i Asosiy yo‘nalishi

Xizmat ko‘rsatish sohasida 
soliqni rejalashtirish: 
strategiyalar va xavflar

Smirnova E.A.,
Sheveleva I.A.

Xizmat ko‘rsatuvchi kompaniyalar tomonidan qo‘llaniladigan soliqni 
rejalashtirishning turli strategiyalari ko‘rib chiqilgan, shuningdek, bu bi-
lan bog‘liq soliq risklari va ularni boshqarish imkoniyatlari baholangan.

Soliq siyosatining 
iqtisodiyotda xizmat 
ko‘rsatish sohasini 
rivojlantirishga ta’siri

Bezrukova I.Y,
Xachatryan A.R.,
Jukov D.V,
Matvyeyev I.V.

Soliq siyosati va uning iqtisodiyotda xizmat ko‘rsatish sohasini rivoj-
lantirishga ta’siri tahlil qilingan, shu jumladan soliq stavkalarining in-
vestitsiyalarga ta’siri va soliq imtiyozlaridan foydalanish samaradorligi 
baholangan.

Xizmat ko‘rsatish 
sohasidagi soliqqa tortish: 
xususiyatlar va istiqbollar

Kozlova E.V.,
Larina E.V.

Xizmat ko‘rsatish sohasidagi soliqqa tortishning xususiyatlari, shun-
ingdek, uning muammolari va rivojlanish istiqbollari ko‘rib chiqilgan, 
ushbu sohaning o‘ziga xos xususiyatlarini hisobga olgan holda max-
sus soliq mexanizmlarini ishlab chiqish zarurligiga e’tibor qaratilgan.

Soliq yukining xizmat 
ko‘rsatish korxonalarining 
raqobatbardoshligiga ta’siri

Artemeva O.A.,
Kiseleva R.A.

Soliq yukining xizmat ko‘rsatuvchi korxonalarning raqobatbardoshligi-
ga ta’siri ko‘rib chiqilgan.

Soliqlarning xizmat 
ko‘rsatish sohasiga ta’sirini 
baholash

Nikolas Kiyefer,
Ron Sabin,
Metyu Scheffer,
Jonas Scher.

Soliq siyosati xizmat ko‘rsatish sohasining o‘sishi va rivojlanishiga 
ta’siri tadqiq qilingan.

Xizmatlarga soliq 
solishning iqtisodiy jihatlari

B. Bell,
G. Melinskiy

Xizmat ko‘rsatish sohasidagi soliqqa tortish bilan bog‘liq turli masa-
lalar, jumladan, soliqlarning ushbu sohadagi tadbirkorlik subyektlari-
ga ta’siri, shuningdek, soliqlarning xizmatlar iste’moliga ta’siri ko‘rib 
chiqilgan.

Xizmat ko‘rsatish sohasiga 
investitsiyalar uchun soliq 
imtiyozlarini baholash

P. Barrera,
M. Best.

Xizmatlar sohasiga investitsiyalarni jalb qilishda qanday soliq imtiyoz-
lari eng samarali bo‘lishi mumkinligi ko‘rsatib berilgan.

Soliq solish va xizmat 
ko‘rsatish dinamikasi

Erik Tardiff,
Maykl Graber

soliqlarning xizmat ko‘rsatish korxonalarining xatti-harakatlariga, jum-
ladan narxlar, ishlab chiqarish va xizmat ko‘rsatish sifati o‘zgarishiga 
qanday ta’sir qilishi baholangan.

Xizmatlardagi texnologik 
innovatsiyalarga 
soliqlarning ta’siri

Ch. E. Orlean,
F. Musson.

Soliq siyosati xizmat ko‘rsatish sohasidagi innovatsiyalarni rag‘batlan-
tirish masalalari tahlil qilingan. 

Xizmat ko‘rsatish korxonalarini soliqqa tortishning nazariy asoslarini tadqiqi shuni ko‘rsatadiki, ularni 
soliqqa tortish ma’lum bir nazariyalarning mazmuniga asoslanib rivojlanib kelmoqda. Ushbu 6-rasmda ko‘rsatib 
o‘tilganidek, xizmat ko‘rsatish korxonalarini soliqqa tortishda soliq nazariyalar sifatida yagona soliqqa tortish 
nazariyasi, progressiv soliqqa tortish nazariyasi hamda Gibrid (kombinalashgan) soliqqa tortish nazariyalarini 
keltirib o‘tish mumkin. Biroq, bu nazariyalardan eng ko‘p qo‘llaniladiganlar sifatida yagona soliq nazariyasini 
keltirish mumkin. Respublikamiz soliq tizimida esa, shu bilan birgalikda xizmat ko‘rsatish korxonalarini soliqqa 
tortishda gibrid (kombinalashgan) soliqqa tortish nazariyasining tamoyillari qo‘llanila boshlanganligini ko‘rish 
mumkin.

Agar, O‘zbekiston soliq tizimidagi xizmat ko‘rsatish korxonalariga nisbatan soliq tizimidagi evolyutsion ja-
rayonlarni nazariy jihatdan tahlil qiladigan bo‘lsak, ular asosanni soliqqa tortishning asosi sifatida ular olgan 
daromad hamda yalpi tushum muhim sanalib kelingan. Vaholanki, bugungi kunda ularni soliqqa tortishning 
asosini ham ularning tovar aylanmasi (yalpi tushum) asosiy mezon sifatida amal qilib kelmoqda.

6 Ilmiy tadqiqotlarga oid ilmiy adabiyotlar tahlili asosida muallif tomonidan shakllantirilgan.

1 - r a s m: Xizmat ko‘rsatish korxonalarini soliqqa tortishda soliq nazariyalarining qo‘llanilishi7

Xizmat ko‘rsatish korxonalarini soliqqa tortishning nazariy asoslarini tadqiqi shuni ko‘rsatadiki, ularni 
soliqqa tortish ma’lum bir nazariyalarning mazmuniga asoslanib rivojlanib kelmoqda. Ushbu 6-rasmda ko‘rsatib 
o‘tilganidek, xizmat ko‘rsatish korxonalarini soliqqa tortishda soliq nazariyalar sifatida yagona soliqqa tortish 
nazariyasi, progressiv soliqqa tortish nazariyasi hamda Gibrid (kombinalashgan) soliqqa tortish nazariyalarini 
keltirib o‘tish mumkin. Biroq, bu nazariyalardan eng ko‘p qo‘llaniladiganlar sifatida yagona soliq nazariyasini 
keltirish mumkin. Respublikamiz soliq tizimida esa, shu bilan birgalikda, xizmat ko‘rsatish korxonalarini soliqqa 
tortishda gibrid (kombinalashgan) soliqqa tortish nazariyasining tamoyillari qo‘llanila boshlanganligini ko‘rish 
mumkin (bu jarayonni mazkur bobning keyingi qismlarida thxtalib o‘tamiz).

2 - r a s m: Xizmat ko‘rsatish korxonalarini soliqqa tortishning uslubiy mexanizmlari8

7 Muallif tomonidan tuzilgan.
8 Muallif tomonidan tuzilgan.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

402

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz

2023-yil, iyun.  № 6-son.

Xizmat ko‘rsatish korxonalarini soliqqa tortishning nazariy-uslubiy asoslarini tadqiq qilishda bu jarayonning 
uslubiy mexanizmlarini ham ko‘rib chiqish ilmiy ahamiyatga egadir. Bu uslubiy asoslari tarixiy jarayonlar va iqti-
sodiy islohotlar natijasida o‘zgarib rivojlanib borgan. Hozirgi kunda O‘zbekiston soliq tizimidagi soliqqa tortish 
amaliyotida xizmat ko‘rsatish korxonalarini soliqqa tortishda ikki xil uslubiy amaliyotni ko‘rish mumkin. 

X U L O S A  V A  T A K L I F L A R  ( C O N C L U S I O N / R E C O M M E N D A T I O N S )
Umumiy xulosa sifatida ta’kidlash mumkinki, xizmat ko‘rsatish korxonalarning O‘zbekiston milliy iqtisodi-

yotida yalpi ichki mahsulot tarkibidagi ulushi (o‘rtacha 40 foizini tashkil qilmoqda) jihatidan, aholi bandligini 
ta’minlashda, qolaversa davlat byudjetiga soliq tushumlarini shakllantirishda ham o‘ziga xos munosib ravishda 
rivojlanib kelmoqda. Agar, xizmat ko‘rsatish korxonalarini soliqqa tortish evolyutsion jarayonlariga e’tibor be-
radigan bo‘lsak, ularni soliqqa tortish asosan daromadlarini soliqqa tortish shaklida amal qilganligini ko‘rish 
mumkin. Bundan kelib chiqadiki, bugungi kunda O‘zbekiston soliq tizimida xizmat ko‘rsatish korxonalarini 
soliqqa tortishda soliqqa tortishning turli xil tartiblari amal qilib kelmoqda.

